
L’EJEL MI’IAT LE’ET PAR MA NAGI RE KIB’IAI DE CHIGÍI DE PEUK SE L’O 
RE RIÑ’JA SE LUTU’IJI RE KUM’US XI’IUY SE LIBIAI MA’AI NGUB’UNG.

K’JAI SE VE’EJE NE ARTICULO 2° LIXA’AU A, MASA’JAIÑ VII DE NE CONSTITUCION POLITICA DE LOS ESTADOS UNIDOS MEXICANOS, MAIÑ LIXAL, NE ARTICULO 9° MASA’JAIÑ NUI, DE NE 

CONSTITUCION POLITICA DE MA’AI NGUB’UNG, SE BE’EJE KE LIMI KANAM KUM’US KE B’E’EP RE XI’IUIK SE BUK’JUN RA’JUIK, NE ARTICULO 4° DE NE LEY REGLAMENTARIA DE NE ARTICULO 9° 

DE NE CONSTITUCION POLITICA DE RE KUM’US, SE BUMANG KER SE TUMI’IÑ NIÑJA Y TU’JU’UN TUTSAUN RE XI’IUIN, MAIÑ NE LEY ORGANICA DE KANAM KUM’US LIBIAI MA’AI NGUB’UNG, 

NE ARTICULOS 87 Y 88 SE BE’EJE KE TUMI’IÑ NIÑJA, MU NUMIÑ PEUK SE MA NAL’O RE RIÑ’JA DE KAU’NG XI’IUIÑ.

NE CHI’GUI DE NJI, KIB’IAI MA NAT’SUA MI’IA KER SE BE’EJE NE REGLAMENTO SE KIÑ’YEP LIBIAI KANAM. K’UA SE MA NAGUI RE KIB’IAI, ES NDA XI’IUY.

L’EJEL:
MI’IAT LEET SE BU’US KUM’US XI’IUY SE LIBIAI KANAM  MA’AI NGUB’UNG, PAR MA NAGUII 

RE KIB’IAI DE CHI’GUI DE PEUK SE MA NAL’U RE RIÑ’JA SE KAUNG LEET Y KUM’US XI’IUÑ 

SE KANAM MA’AI NGUB’UNG 2018-2021.

PAR MA NAB’AIÑ MAJAU IK’AN, MA NAL’O KER LIMIN, MA NATSAU KER SE NIN TUMIÑ, 

K’JAI PEUK SE BE’EJEI NE PLAN MUNICIPAL DE DESARROLLO, PAR MA NATSAU SAR’IA SE 

KAUNG LAMAIÑ MAJAU IK’AN SE LEET Y KUM’US XI’IUÑ LIBIAI KANAM MA’AI NGUB’UNG; 

MA NAB’AIÑ MAJAU IK’AN, MA NAT’SE PEUK SE TU’I KUAN Y MA NAT’SE KEN SE TUMIÑ 

NIÑ’JA K’JAI SE KETCH NE NGUIX SE BE’EJEI LEYES.

PAR K’UA SE BUMANG MA NAGUII RE KIB’IAI LUMII MA NAMEI N’JI:

RE LET Y KUM’US XI’IUK SE M’JANG MA NAL’AIL SU’UA PAR MA NAGUII RE KIB’IA BUM’JEI 

MA NATSAU NDA NGUK’UIX Y MA NAB’AI NE SECRATARIA GENERAL DE KANAM MA’AI 

NGUB’UNG, KE MA’AI BVLD SALVADOR NAVA MARTINEZ, RAB’E’EN 1580, COLONIA 

SANTUARIO, MA’AI NGUB’UNG, MI’IA NIM’BIAI DE BA XI’ÑI’IU 8:00 A 15:00 SE NDA´TEU, 

SAU, TUMIIÑ 30 KUN’JU DE SE NE’JEIÑ NA’A NGUK’UIX NE DIARIO OFICIAL DEL 

GOBIERNO DEL ESTADO “PLAN DE SAN LUIS” Y GACETA MUNICIPAL, MA NAPUP DE 

KUN’JU 22 DE OCTUBRE DEL 2019, TUMIIÑ NAMAN PEUK Y KEN LUL’LEJEIÑ KUN’JU, PAR 

KE NE ORGANO GARANTE LA’JU’U LANU KJA NICH’JAU RE RIN’JA, MA NAM’EI STAT’JUM 

KUN’JU 20 DE NOVIEMBRE DEL 2019, RE LET Y KUM’US XI’IUK BUM’JEI NIÑ’JA MA NAL’EJE 

KJA M’JANG KE LABE’JEU NE ORGANO GARANTE Y NE MAS LET SE MIIA MA LATSAU RE 

RIÑJA.

MI’IAT RE LET Y KUM’US XI’IUK BUM’JI MA NAT’EÑ NDA COPIA DE NE ACTA SE DUTSAU 

RIÑJA Y MA NAME’JE NE NGUN’JIU K’UA SE MA NAL’AIL PAR MA NAGUII RE KIB’IAI Y MA 

NAR’IO RIÑJA NE MESA DIRECTIVA DE KANAM MA’AI NGUB’UNG, DE NE SECRETARIA 

GENERAL, SAU NE KUN’JU 22 DE OCTUBRE AL 20 DE NOVIEMBRE DEL 2019.

NE STAT’JUM KUN’JU PAR MA NATSEP NE ORGANO GARANTE DE MI’IA PEUK SE NICH’JAU 

RIÑJA, ES KUNJU 20 DE NOVIEMBRE DEL 2019, NE OFICINA DE LA SECRETARIA GENERAL 

LIBIA KANAM MA’AI NGUB’UNG MA LAJAIÑ MASEIÑ HASTA LAS 11:59 DE NGUSAUNG, PAR 

QUE RE LEET SE VA NIP BATSAU RE RIÑJA PAR MA NAMB’AI SU’A LAT’JU’U LAPAIÑ Y 

LATEIÑ NE ACTA SE MA NATSAU RIÑJA SE TIPIÑ LEET.

TIPIÑ LEET.
RE LEET Y KUM’US XI’IUK MA NAL’AIL NDA LEE PAR MA NAGUII NE KIB’IAI DE CHIGUI PEUK 

SE MA NAL’O RE RIÑ’JA DE RE XI’IUÑ DE NE KANAM KUM’US MA’AI NGUB’UNG Y SU’A PAR 

MA LAMA’AI KUDAP PEUK SE MA LAMA’AI NE MESA DIRECTIVA, MA NAK’IJI NE LE SE MA 

NAGII NE KIB’IAI NABU KUN’JU SE MA NATSAU RIÑJA. NE ORGANO GARANTE MA 

LABE’JEU MIA PEUK SE BUM’JEI RE RIÑJA Y TIPIÑ LEET. JUI NI LUMEI NIÑJA MA NAMAUN 

KER SE LATEIK RE LEET, JUI SAU MA NANU PEUK, BAT’EI BATEIK RE RIÑJA Y SI SAR’IA NIM’ 

BUL’O LAT’JUU LAL’AJAM JUI.

KE MI’IAT LAL’O:
KUAN SE YA LA’UJUÑ RE 30 KUN’JU PAR MA NATEIK RE RIÑJA, RE LEET Y KUM’US XI’IUK KE 

YA BUM’JEI NEUK LEE MA NAL’AIL PAR MA NAGUII RE KIB’IAI, MA NAMJEI 15 KUN’JU PAR 

MA NATSEP RE LET KEN GUL’AJAU MA NATSAU CON RE LEET Y KUM’US XI’IUK SE KAT NE 

KANAM LIBIAI MA’AI NGUB’UNG, KU’JUI ME’EJE KE LUPUP DE 21 DE NOVIEMBRE AL 05 DE 

DICIEMBRE DEL 2019

NE ORGANO GARANTE.
NE ORGANO GARANTE SAU MA NANU PEUK SE BAT’EI MA NAM’EJEU NE CHIGUII DE 

PEUK SE MA NAL’O RE RINJA SE KAUNG LEEN Y KUM’US XI’IUÑ DE NE KANAM KUM’US 

LIBIAI MA’AI NGUB’UNG, MA LATSAU POR NJI: 

E KANAM KUM’US LIBIAI MA’AI NGUB’UNG, NE CHIGUII DE LA COMISIÓN PERMANENTE 

DE DESARROLLO RURAL Y ASUNTOS INDÍGENAS, JUAN ANTONIO SALAS HERRERA Y EL 

REGIDOR VOCAL, CHRISTIAN IVÁN AZUARA AZUARA; Y NE CHIGUII DE LA COMISIÓN DE 

DERECHOS HUMANOS Y PARTICIPACIÓN CIUDADANA, MARÍA RAQUEL DEL ROSARIO 

BARCENA JANNET Y EL REGIDOR VOCAL, ALFREDO LUJAMBIO CATAÑO  

E COORDINACIÓN MUNICIPAL DE DERECHOS HUMANOS, KUA SE MA NAMAI. 

E INSTITUTO DE DESARROLLO HUMANO Y SOCIAL DE LOS PUEBLOS Y COMUNIDADES 

INDÍGENAS DEL ESTADO (INDEPI), KUA SE MA NAMAI.. 

E PLENO DEL SUPREMO TRIBUNAL DE JUSTICIA DEL ESTADO, KUA SE LUTU’EJE MA 

NANU NE JUSTICIA INDÍGENA, O KUA SE MA NAMAI. 

E COMISIÓN ESTATAL DE DERECHOS HUMANOS, O KUA SE MA NAMAI. 

E CONGRESO DEL ESTADO DE SAN LUIS POTOSÍ, KUA SE LUTU’EJE MA NANU, O KUA SE 

MA NAMAI. 

E CONSEJO ESTATAL ELECTORAL Y DE PARTICIPACIÓN CIUDADANA LIBIA MA’AI 

NGUB’UNG, (CEEPAC), O KUA SE MA NAMAI. 

 E ORGANO GARANTE MA LABEJEU MIA RE RIÑJA SE MA LATSAU O SUA QUE JUI LAMAI, 

Y LUTUEJE MA NANU KE UN KAJA N’JUI NDA LIXA’AUN LEE KE NIP MU’US NDA KUM’US 

XI’IUY O KE ES NDA LEE XI’IUY Y KE LAMANG MA NAMEJEU SU’A O KE RE LEET LAM’EJEU 

SU’A.  

NE MESA DIRECTIVA PAR MA NAM’EJEU NE CHIGUI SE MA NAR’IO 
RE RINJA SE TUMEIÑ, RE LEET Y KUM’US XI’IUÑ LIBIAI KANAM 

KUM’US MA’AI NGUB’UNG.

NE ASAMBLEA MUNICIPAL MA NAMEI NDA MESA DIRECTIVA PAR MA NAM’EJEU NE 

CHIGUI SE MA NAR’IO RE RIÑ’JA SE TUMEIÑ KAUNG LEET Y KUM’US XI’IUIÑ, MA LAKAT 

LEET BU’US KUM’US XI’IUIK KE NDUM’EJEU RE LEET PAR MA NAL’O RE RIÑJA.

NE MESA DIRECTIVA MA LAKAT DE NE KUN’JU 06 DE DICIEMBRE DEL 2019 A LAS 10:00 

DE VA XI’ÑI’IU PEUK SE MA’AI NE PALACIO MUNICIPAL LIBIAI MA’AI NGUB’UNG, MA’AI EN 

JARDIN HIDALGO SN, CENTRO HISTORICO, NA’A MA NAT’SEIÑ RE REGIDORES 

PRESIDENTES DE NE COMISION PERMANENTE DE DESARROLLO RURAL Y KUA SE 

BUNU’U RE RIÑJA SE TUMEIÑ KAUNG XI’IUÑ , PAR QUE XI’ÑI’IU MA LATSAU RE RIÑJA, YA 

SE TAPIÑ MI’IAT MA NATSAU NDA ACTA SE MA LAKETCH PEUK SE DUT’EI NDUM’EJEU NE 

CHIGUI.

XI’ÑI’IU YA SE DUM’EJEU NE CHIGUI SE MA NAGUI RE KIB’IAI YA MA NAT’IM JUN’JIU NE 

LEE SE MA NAR’IO RE RINJA NJI KANAM KUM’US LIBIA MA’AI NGUB’UNG.

NE MESA DIRECTIVA MA NA’JU’U NATEIK SAR’IA RIÑJA KE NIP LUTU’EJE MA LATEIK NJI 

KUN’JU.

TIPIÑ LEET BU’US KANAM KUM’US 
CUAN SE N’UJUIÑ RE 15 KUN’JU SE LATSEP MI’IAT LEET Y SE YA NDUM’EJEU KUA SE MA 

LABE’JEU NE MESA DIRECTIVA, CHU’GUET MA TAPIÑ RE LEET NE KUN’JU 07 DE 

DICIEMBRE DEL 2019 A LAS 10:00 SE VA XI’ÑI’IU KUBU SE NGUN’JIU PLAZA DE 

ARANZAZU, DE PU CENTRO HISTORICO DE KANAM KUM’US LIBIAI MA’AI NGUB’UNG, O 

PEUK SE MA NAN’EJE NE MESA DIRECTIVA, SI JUI LAMAUN PEUK SE MA LATSAU RE RIÑJA, 

LUMEI MA NASEP MI’IAT RE LEET Y KUM’US XI’IUIK, PAR KE LAT’JUU LAKAT MI’IAT R’EUK SE 

KAT KUM’US MA’AI NGUB’UNG, RE LET SE L’AIL KA NDA KUM’US XI’IUY, PAR KE YA SE KAT 

PUN SE BATSAU NE MESA DIRECTIVA LAT’JUU LAM’EJEU NE CHIGII SE MA NAD’AJACH NE 

KIB’IAI, SE MA NAR’IO RE RIÑJA SE TUMEIÑ RE LEET Y KUM’US XI’IUÑ LIBIAI MA’AI 

NGUB’UNG.  

SE MA NAM’EJEU SU’A
RE LEET Y KUM’US XI’IUK MA NAM’EJEU NE LE ‘SE MA NAGI’I RE KIB’IAI Y MA NATEIÑ NDA 

NGUK’UIX KE MA NAMU MANA’JAP NE MESA DIRECTIVA Y MA NATEIÑ PEUK SE KANAM 

KUM’US LIBIAI MA’AI NGUB’UNG, CON KER SE NDUT’TUEIK.

KUANSE MA NAM’EJEU NE LEE SE MA NAGII RE KIB’IAI MA LAKAT LEET K BA’AUT XI’IUY O 

NGUN’JII PAR MA NATSEP NE NINJA PUN SE NIP MBUL’O MAN’EIÑ Y NI MBA’AUT, BUM’JEI 

MA NAL’A’JAUN SI MJANG KE LATSEP CON XI’IUY O NGUN’JEI KER SE NIP MBUL’O 

MAN’EIÑ.

